
CHETI CHA KUHITIMU ELIMU YA SEKONDARI KENYA
MTIHANI WA MUUNGANO WA SHULE ZA KIANGILIKANA JIMBO LA SIAYA.

KISWAHILI 
KARATASI YA 3 
FASIHI 
MUDA : SAA 2 ½  

MAAGIZO

Maagizo
(a) Andika jina lako na na maelezo mengine muhimu katika nafasi ulizoachiwa hapo juu. 
(b) Jibu maswali manne pekee.
(c) Swali la kwanza ni la lazima.
(d) Maswali hayo mengine matatu yachaguliwe kutoka sehemu nne zilizobaki; yaani:
Tamthilia,Hadithi fupi, Riwaya na Fasihi simulizi.
(e) Usijibu maswali mawili kutoka sehemu moja.
(f) Majibu yote lazima yaandikwe kwa lugha ya Kiswahili.
(g) Majibu yote sharti yaandikwe kwenye karatasi zilizoandamanishwa kwenye maswali haya. 

NB: Andika nambari za maswali uliyoyajibu kwenye sanduku hili kando na swali la kwanza

SEHEMU YA A: USHAIRI.
1. Lazima.

Yanilemea malezi, nateseka na Watoto
Yamekuwa kwangu kazi, ngumu yenye na uzito
Nalala sipati njozi, silali kufunga mato
Fufuka baba Watoto, nateseka na Watoto
	
Baba Watoto fufuka, fufuka baba Watoto
Mwenzio ninateseka, nateseka na Watoto
Ni lini huno wahaka, lini utafika mwito?
Fufuka baba Watoto, nateseka na Watoto.

Una mateso ujane, na udhia na majuto
Zama zile tuchumbane, nili na kiwi ya mato
Kumbe twaja tutengane, nitabike na Watoto
Fufuka baba Watoto, nateseka na Watoto.

Maisha yao ya chungu, ya chungu pia ya mato
Na mashaka na wanangu, wa bado mno Watoto
Nimekosani kwa Mungu, nistahili mazito?
Fufuka baba Watoto, nateseka na Watoto.

Zaidi nina Imani, maisha ni kama mto
Namuachia Manani, mwenye kupea mapato
Yeye yu mwenye hisani, yanapojiri mazito
Fufuka baba Watoto, nateseka na Watoto.

 Maswali.
a). Eleza ujumbe wa shairi hili. (alama. 5).
b). Huku ukitoa mifano , onyesha mbinu Tatu ambazo mshairi ametumia kutosheleza mahitaji ya kiarudhi. (alama. 3).
c). Tambua Bahari ya shairi hili kwa kuzingatia kigezo cha:(alama. 2).
i). Idadi ya vipande
ii). Mpangilio wa vina.
d).Fafanua muundo wa shairi hili. (alama. 4).
e). Andika ubeti wa Tano katika lugha nathari. (alama. 4).
f).Eleza toni ya shairi hili.(alama 1).
g). Tambua nafsi neni katika shairi hili. (alama. 1)

SEHEMU YA B. TAMTHILIA YA BEMBEA YA MAISHA.
2.”Ndiyo maisha hayo. Usipoyumbishwa unakaa mjinga. Huwezi kuvuta fikra. Adha, wanasema, ndiyo chanzo cha uvumbuzi.”
a). Weka dondoo hili katika muktadha wake. (alama. 4)
b). Eleza umuhimu wa msemaji wa maneno haya. (alama. 4).
c). Thibitisha ukweli wa kauli iliyopigwa mstari kwa kurejelea tamthilia nzima.  (alama. 12)


                                      AU.
3.”Maradhi! Madhila yake hayasemeki. Yakimla mtu humthakilisha. Humwacha hoi, hana mbele wala nyuma. Yakitaka huzichezea dawa mwajificho. Dawa zikiingia huku, maradhi hutokea pale hali pesa zinakwenda, shughuli zinasimama. Mifuko hufukarika lakini zaidi huleta wasiwasi usioisha. Nigekuwa na uwezo ningefanya chochote madhila ugonjwa uondoke. Dunia ina mitihani tosha lakini panapo maradhi sugu,uzito wake hauthaminiki.”

a). Changanua vipengele vya kimtindo vinavyojitokeza katika kifungu hiki. (alama. 10).
b).’Ndoa imeyatia doa maisha yako…sasa mimi ninataka uhuru wangu…”
Fafanua hali kumi zinazotia maisha ya wanajamii doa tamthiliani. (alama. 10).


SEHEMU YA C: RIWAYA YA NGUU ZA JADI.
4.”Ni sawa kwa sababu tokea mwanzo sisi ni Wanyama tu. Tofauti ni kwamba tunatumia miguu miwili kutembea ilhali wale tunaodhani ni Wanyama kutushinda, wanatumia minne.”

a).Eleza muktadha wa dondoo hili. (alama. 4).
b).Bainisha sifa Nne za msemewa wa maneno haya. (alama. 4).
c).Tambua mbinu mbili za lugha katika dondoo hili. (alama. 2).
d).Kwa hoja KUMI, thibitisha ukweli wa kauli uliopigiwa mstari katika dondoo kwa kurejelea wahusika mbalimbali riwayani.(alama. 10).

                     AU.
5. “Mrima alikuwa akitabaradi kwenye ndoto zake, hana Habari wala taarifa.  Mkewe aliamua kumwita kwa nguvu huku akifinya sikio.  Mrima alihisi maumivu, akafungua jicho moja na kusema,’’Nikilaala…shida i …ko wapi?  Kwendeeni huko…ma loofa nyie.  Waliamua kumwinua.  Walimbeba hobelahobela hadi kwenye gari.  Alikuwa hatazamiki.  Uchafu wa siku nyingi ulumfanya kunuka kama kisonzo.  Nywele zilisokotana.  Meno yalipiga manjano kutokana na ugaga uliokolea.  Alivaa nguo bwaga mtwae tu.  Nguo hizo zilitecheua harufu  mbaya mithili ya kicheche.  Mangwagwasha chozi la huzuni lilimdondoka.  Lonare aliamua kumpeleka hospitali moja kwa moja.  Hali yake iliitaji matibabu ya dharura.  Matibabu ya mwili na akili.”
Maswali
a).Bainisha taswira zinazojitokeza katika dondoo hili.    (ala.5).
b). Eleza umuhimu wa mandhari ambamo maneno haya yametolewa   (ala.5)
c) . Fafanua changamoto zinazokabili asasi ya ndoa kwa kurejelea riwaya nzima.                                                                                                               (ala.10).





SEHEMU YA D: DIWANI YA MAPAMBAZUKO YA MACHWEO NA HADITHI NYINGINE.
6. HARUBU ya MAISHA(Paul Nganga Mutua).
“Aah, brother! Mpaka unifanyie kazi? Ingia ndani. Hatuwezi kukosa lau kidogo cha leo…”
a). Weka maneno haya katika muktadha wake.(alama. 4)
b). Tambua mbinu Nne za lugha katika dondoo hili. (alama. 4).
c). Eleza toni inayojitokeza katika dondoo hili. (alama. 2)
d). Kwa kurejelea hadithi nzima, fafanua changamoto KUMI zinazowakumba wafanyikazi. (alama. 10)

                                AU.

[bookmark: _Hlk177911384]                                                7. KIFO CHA SULUHU( Domnic Maina Oigo)
Mume wangu,hebu zivute fikra zako miaka kumi na mitano iliyopita tulipoingia katika mkataba wa ndoa.Kwa nini unataka kujitia hamnazo kuhusu ahadi ulizozitoa?Umesahau namna tulivyohangaika,tukachekwa na watu,tukakosa hata marafiki na hatimaye tukabandikwa majina ya ajabu? Umesahau,mume wangu? Umesahau namna kazi yako ya kuuza makaa ilivyofika hatima ya ghafla baada ya serikali kupiga marufuku ukataji wa miti katika eneo la Dafrao?Naomba ukumbuke.Ninaamini huenda umesahau!Ama cheo chako cha ubunge ulichokipata kwa mbinu nizijuazo mimi kimekulevya na kukufanya uisahau familia yako?
Maswali
a) Eleza mbinu Tatu za kutambua sifa za mume anayerejelewa katika kifungu hiki kwa kurejelea hadithi nzima. (alama. 6)
alitamani amwaangamize mkewe ili abaki na Abigael
b) Fafanua mbinu za kimtindo zilizotumika katika dondoo hili.( alama 5)
iJadili njia Chanya ambazo vijana wanatumia kukabiliana na changamoto zinazowakumba kulingana na hadithi hii. (alama. 5).
d). Fafanua jinsi maudhui ya elimu yalivyoshughulikiwa katika hadithi hii. (alama. 4).







                             SEHEMU YA E: FASIHI SIMULIZI
8. Soma kifungu kifuatacho kisha ujibu maswali

“Hapo zamani za kale katika kitongoji cha Shwari,paliishi Sungura na Fisi.Sungura na Fisi walikuwa marafiki wa chanda na pete.Walizama na kuibuka pamoja katika bahari mbalimabli za maisha.Marafiki hawa walizilea aila zao pamoja.Walifanya kazi kwa ujima mashambani na kushiriki vunoni pamoja.Mvua nayo ilinyesha msimu baada ya mwingine.Makonde yao yakanawiri na maghala yao yakaanza kulalamika shibe.Pia walifuga mifugo pamoja.
    Watoto wa Sungura na Fisi walicheza pamoja bila kujali tofauti zao za kimaumbile.Waliamka alfajiri na mapema kwenda kuchunga mifugo wa wazazi wao.Kadri siku zilivyosonga,ndivyo gundi iliugandisha undugu kati ya familia hizi ilivyoendelea kunata.
    Hata hivyo,siku za neema zilipisha shari.Mvua ilikataa katakata kukitembelea kijiji chao.Polepole,akiba ya chakula waliyokuwa wameweka ikaanza kupungua.Mwishowe ikakauka kabisa
  Fisi alikesha kitandani kwa tafakuri kuu.Hali ya baadaye ya familia hizi mbili ilimsononesha.Alihofia kuwaona wanao wakigeuka magofu.Asubuhi moja baada ya yeye na familia yake kula usiku uliotangulia,alimwendea Sungura kumtaka washauriane kuhusu mikakati ya kukabiliana na hali mbaya iliyowasibu.
  Baada ya kutia na kutoa,wazo zuri lilimjia Sungura.‘‘Ndugu yangu, janga hili la njaa ni tokeo la hasira za mizimu.Jana usiku,mizimu ilinijia usingizini.Iliniambia kwamba njia ya pekee ya kujiopoa na familia zetu ni kwa kuituliza kwa kuitoa kafara.Tukifanya hivyo,mvua itanyesha mara moja na tutaweza kuyanusuru maisha ya watoto wetu.”|
Kipaji cha Fisi kilinawiri kwa furaha.Hata hivyo,tabasamu yake haikudumu.Alizama tena katika fikira. Baada ya kutafakari kwa muda,alimuuliza Sungura,‘‘Ndugu yangu,mifugo wetu wote wamesalimishwa amri na ukame.Maghala yetu hayana chochote.Hata kuwalisha watoto wetu ni tatizo.Je,tutatoa wapi kafara?”
  Sungara alijibu kwa huzuni,‘‘Mizimu yenyewe haitaki mifugo wala nafaka.Inataka damu.Damu ya binadamu pekee ndiyo inayoweza kufuta dhambi za mababa zetu.”
  ‘‘Na binadamu wenyewe watatoka wapi?”Aliuliza Fisi.‘‘Hilo ndilo tatizo.Mizimu inataka tuwatoe sadaka mama zetu na vifunguamimba wetu.Leo usiku,wanataka kila mmoja wetu amuue mama yake na kumtoa sadaka kwenye mbuyu ulio karibu na mto.”Sungura alisema.
       Maneno ya Sungura yaliyafanya masikio ya Fisi kuvuma kwa uchungu wa fikira ya kumpoteza mamake.Alimpenda mama yake kwa dhati.Aidha,alijua kuwa haikuhalisi binadamu kumuua mwenzake.Hata hivyo,nafsi yake ilimnasihi kwamba alihitaji kufanya uamuzi wa dharura.Jioni hiyo,sime yake ilifanya kazi.Alikata koo la mama yake mpenzi huku machozi ya majonzi yakimtiririka.Aliuchoma mwili wa mama yake pale mbuyuni huku akiimba:
             Enyi mizimu mtoao vipaji,										Nimewapeni damu ya kipenzi mama yangu,								Itumeni mvua kuineemesha ardhi.
   Fisia aliondoka huku akijituliza kuwa hata Sungura naye amemchinja mama yake.Usiku huo,mvua ya gharika ilinyesha.Mashamba ya Sungura na Fisi yakajaa chakula mara moja.Zizini,Ng’ombe wakasikika wakikoroma na ardhi ikavaa vazi la kijani kibichi.Wakati wote huo Sungura hakuonekana nyumbani.Fisi alidhani kwamba huzuni ya kumpoteza mama yake ilimlemea,hivyo akaamua kwenda mbuyuni kumtafuta.Hata kabla hajakivuka kizingiti cha mlango,alikumbana ana kwa ana na mama yake Sungura.Malaika yalimsimama mwilini,mate yakamkauka kwa mshangao!‘	Kumbe Sungura hakumtoa kafara mama yake?Kumbe maneno yote ya Sungura yalikuwa ulaghai ili mimi Fisi nimtoe kafara mama yangu na kuiauni jamaa ya Sungura!’Moyo wa Fisi ulifungua kwa fundo kubwa la chuki na kisasi kwa Sungura.Huo ukawa mwisho wa urafiki wao. Hadithi yangu imeishia hapo.”             

                                                                   MASWALI:
1. i)Thibitisha kuwa hii ni ngano ya hekaya.  	  (Alama 1)

ii)Umepewa fursa ya kutamba ngano hii kwa hadhira. Fafanua njinsi  utakavyofanya ili utambaji wako uvutie.	      (Alama 4)
     b) Jadili umuhimu wa kauli iliyopigwa mstari katika ngano hii.(alama.4)			                          c) i)Eleza umuhimu nne wa wimbo uliotumika kwenye usimulizi huu.		                         (Alama 4)                           
ii)Taja shughuli mbili za kiuchumi katika jamii hii.	   (Alama 2)
     d) Tungo za aina hii zinaendelea kufifia katika jamii nyingi. Fafanua kwa hoja  TANO sababu za hali hii.	 (Alama 5)



2

